 
Rydych bellach wedi derbyn copi o’ch adroddiad o anghenion ar gyfer y Lwfans i Fyfyrwyr Anabl, darllenwch y cyfarwyddiadau yn yr e-bost neu'r llythyr yn ofalus o ran beth mae angen i chi ei wneud er mwyn gwneud unrhyw newidiadau a/neu er mwyn cytuno ar yr adroddiad.
Mae'r wybodaeth ganlynol yn egluro beth i'w wneud ar ôl i’r adroddiad gael eich anfon i’ch AALl (Awdurdod Addysg Lleol)/i’r GIG neu i gorff ariannu arall.
1. Dechreuwch ffeil i gadw:
· Adroddiad eich asesiad o anghenion ar gyfer y Lwfans;

· Manylion y cyflenwr a'r offer a argymhellir;
· Derbynebau am yr holl arian sy'n cael ei wario ar eitemau o'r lwfans cyffredinol, ac offer, os yw'n briodol
· Llythyrau gan eich ALl neu gorff ariannu arall ynghylch adroddiad yr asesiad o anghenion;
· Dogfennau yswiriant;
· Y dudalen rhestr wirio hon.
2. Byddwch yn derbyn llythyr gan eich AALl neu gan gorff ariannu arall fel GIG Cymru yn cadarnhau pa argymhellion y cytunwyd arnynt. 
3. Darllenwch y llythyr yn ofalus oherwydd bydd yn egluro sut caiff unrhyw offer a argymhellir ei archebu. Dyma'r prif opsiynau, fel arfer:
· Bydd eich corff ariannu yn cyflwyno'r archeb yn uniongyrchol i'r cyflenwr a bydd y cyflenwr yn cysylltu â chi i drefnu pryd i'w anfon atoch
· Efallai y bydd yn rhaid i chi archebu'r offer a gofyn i'r cyflenwr anfonebu eich AALl/eich corff ariannu yn uniongyrchol. 
· Gall yr arian gael ei dalu'n uniongyrchol i'ch cyfrif.  Bydd hyn naill ai drwy daliad uniongyrchol neu siec.  Bydd angen i chi archebu offer a chyflwyno derbynebau.
4. Os ydych chi'n archebu'r offer, dylai'r holl fanylion cyswllt a'r dyfynbris ar gyfer yr offer fod yn eich adroddiad. Os oes angen unrhyw gymorth arnoch, cysylltwch â'ch Gwasanaeth Anabledd a Dyslecsia. 
5. Os nad yw yswiriant wedi'i gynnwys yn y dyfynbris ar gyfer yr offer, bydd angen i chi drefnu yswiriant ar gyfer y cyfrifiadur ac unrhyw eitemau gwerthfawr eraill. Os nad yw eich offer wedi'i yswirio, ni ellir cael offer yn ei le drwy'r Lwfans os aiff ar goll neu os caiff ei ddifrodi.
6. Bydd eich Gwasanaeth Anabledd a Dyslecsia yn cysylltu â chi er mwyn i chi gwrdd â chynghorydd i ddechrau'r broses o roi cefnogaeth i chi.

